
ՀԻՄՆԱՎՈՐՈՒՄ
«ԱՆՇԱՐԺ ԵՎ ՇԱՐԺԱԿԱՆ ԳՈՒՅՔԵՐ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ արդարադատության նախարարության պրոբացիայի ծառայության (այսուհետ՝ Ծառայություն) շենքային պայմանների բարելավմամբ, ինչպես նաև Ծառայությանն  օրենքով վերապահված գործառույթների արդյունավետ իրականացմամբ։
Ծառայությունը ք․Երևան, Արշակունյաց պողոտա 23 հասցեում գործունեություն է իրականացնում դեռ 2009 թվականից՝ Հայաստանի Հանրապետության արդարադատության նախարարության քրեակատարողական վարչության այլընտրանքային պատիժների կատարման բաժին, այնուհետև 2016 թվականի օրենսդրական փոփոխություններից հետո՝ որպես  Պրոբացիայի ծառայություն։ 2013 թվականի հուլիսի 13-ի թիվ 24072013-01-0241 իրավունքի պետական գրանցման վկայականի համաձայն ք․Երևան, Արշակունյաց պողոտա 23 հասցեի 1862․53 քմ մակերեսով վարչական շենքը անհատույց օգտագործման իրավունքով պատկանում է «ՀՀ փորձագիտական կենտրոն» պետական ոչ առևտրային կազմակերպությանը։ Պրոբացիայի ծառայության կողմից ներկայումս օգտագործվում է  (առանց որևէ իրավական հիմքի) նշված հասցեի 807․83 քմ տարածքը։ Նշված խնդրի վերաբերյալ դեռևս 2023 թվականի փետրվարին «ՀՀ փորձագիտական կենտրոն» ՊՈԱԿ-ը գրությամբ տեղեկացրել է Արդարադատության նախարարության գլխավոր քարտուղարին, միաժամանակ նշելով 807․83 քմ տարածքն ազատելու անհրաժեշտության վերաբերյալ, քանի որ առաջիկայում նախատեսվում է նոր լաբարատոր սարքավորումների ձեռք բերել։
Միաժամանակ, Ծառայության թափուր հաստիքների համալրվածությունից հետո, Ծառայության կարգավիճակի և կառուցվածքային փոփոխություններով պայմանավորված նախատեսվում է մոտ 100  հաստիքային միավորների ավելացում (ՀՀ կառավարության 2023 թվականի դեկտեմբերի 25-ի N 2300-Լ որոշմամբ հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի Արդարադատության նախարարության բաժնի 15-րդ կետ), ինչի պարագայում Ծառայության ներկայիս վարչական տարածքը բավարար չէ լիարժեք և արդյունավետ իրականացնելու օրենքով վերապահված գործառույթները։ Ք․Երևան, Արշակունյաց պողոտա 23 հասցեում տեղակայված են Ծառայության կենտրոնական և Երևանի քաղաքային մարմինները՝ 65 հաստիքային միավորով, իսկ թափուր հաստիքների համալրվածությունից և ավելացվող հաստիքներից հետո կենտրոնական և Երևանի քաղաքային մարմիններն կունենա մոտ 120 հաստիքային միավոր։ Ավելին 2023 թվականի դեկտեմբերի 22-ին Ազգային ժողովի կողմից ընդունվել է «Պրոբացիայի ծառայության մասին» օրենքը, որի համաձայն Պրոբացիայի ծառայությունը պետք է ունենա գլխավոր քարտուղար և աջակցող մասնագիտական ստորաբաժանումներ։ Ստեղծված իրավիճակում նկատի ունենալով Պրոբացիայի ծառայության շենքային պայմանները որևէ կերպ հնարավորություն չէ աշխատասենյակներով ապահավել նշված աշխատակիցներին։
Հաշվի առնելով վերոգրյալը առաջարկվում է Ծառայությունը տեղակայել Երևան քաղաքի Գ. Նժդեհի 23/1 հասցե, քանի որ այն չափորոշիչներով համապատասխանեցված է Ծառայության գործառույթներն իրականացնելու համար, մասնավորապես՝ նիստերի դահլիճները կծառայեն շահառուների համար վերասոցիալականացման դասընթացներն իրականացնելու նպատակով, աշխատասենյակների բավարար քանակը թույլ կտա առանձնազրույցների միջոցով հոգեբանական և այլ վերասոցիալականացման աշխատանքներ իրականացնել շահառուների հետ։ Ծառայության գործառույթների առանձնահատկություններով պայմանավորված՝ շահառուների հետ վերասոցիալականացման աշխատանքների, առերես հանդիպումների իրականացման, հոգեբանական աջակցության ցուցաբերման և օրենսդրությամբ վերապահված այլ լիազորությունների իրականացման համար անհրաժեշտ են առնվազն չորս առանձնազրույցներ իրականացնելու համար նախատեսված սենյակ,  շահառուների մասնագիտական վերապտրաստումների համար նախատեսված 2 լսարան /ընդհանուր օգտագործման նպատակով, յուրաքանչյուրը 50 քմ․/։
2. Առաջարկվող կարգավորման բնույթը
Հայաստանի Հանրապետության արդարադատության նախարարության պրոբացիայի ծառայության շենքային պայմանները բարելավելու նպատակով՝ առաջարկվում է Հայաստանի Հանրապետության դատական դեպարտամենտին ամրացված Երևան, Շենգավիթ Գ. Նժդեհի փողոց 23/1 հասցեում գտնվող 1634.8 քառ. մետր մակերեսով հանրակացարանային մասնաշենքը և դրա զբաղեցրած, օգտագործման ու սպասարկման համար անհրաժեշտ 0.1879 հա հողամասը (անշարժ գույքի իրավունքների պետական գրանցման N 29092022-01-0234 վկայական) և տարածքում առկա անբաժանելի մաս հանդիսացող հավելված N 1-ով նշված գույքերը ամրացնել՝ Հայաստանի Հանրապետության արդարադատության նախարարության պրոբացիայի ծառայությանը։ 
 	3. Ակնկալվող արդյունքը
Սույն որոշման նախագծի ընդունման արդյունքում համապատասխան գույքի ամրացմամբ հնարավորություն կստեղծվի Ծառայության կենտրոնական և Երևան քաղաքի մարմինների աշխատակիցների համար ապահովել բարեկարգ և պատշաճ աշխատանքային պայմաններ:
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունnւմը Հայաստանի Հանրապետության 2024 թվականի պետական բյուջեի եկամուտների և ծախսերի փոփոխություն չի առաջացնի:
6.Նախագծի ընդունման առնչությամբ ընդունվելիք այլ իրավական ակտերի  նախագծերը կամ դրանց ընդունման անհրաժեշտության բացակայության մասին
ՀՀ կառավարության սույն որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
	 7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը կապված չէ ռազմավարական փաստաթղթերի հետ:

